
Nagapatnibhih Kritam 3 Shri Krishna Stotram

நாக³பத்நீபி: ⁴ க்ரு’தம் 3ஶ்ரீக்ரு’ஷ்ணஸ்தோத்ரம்

நாக³பத்ந்ய ஊசு: ।
ந்யாய்யோ ஹி த³ண்ட:³ க்ரு’தகில்பி³ஷேऽஸ்மிம்-
ஸ்தவாவதார: க²லநிக்³ரஹாய ।
ரிபோ:ஸுதாநாமபி துல்யத்³ரு’ஷ்டே-
ர்த⁴த்ஸே த³மம் ப²லமேவாநுஶம்ஸந் ॥ 33॥
அநுக்³ரஹோऽயம் ப⁴வத: க்ரு’தோ ஹி நோ
த³ண்டோ³ऽஸதாம் தே க²லு கல்மஷாபஹ: ।
யத்³த³ந்த³ஶூகத்வமமுஷ்ய தே³ஹிந:
க்ரோதோ⁴ऽபி தேऽநுக்³ரஹ ஏவ ஸம்மத:॥ 34॥
தப:ஸுதப்தம் கிமநேந பூர்வம்
நிரஸ்தமாநேந ச மாநதே³ந ।
த⁴ர்மோऽத² வா ஸர்வஜநாநுகம்பயா
யதோ ப⁴வாம்ஸ்துஷ்யதி ஸர்வஜீவ:॥ 35॥
கஸ்யாநுபா⁴வோऽஸ்ய ந தே³வ வித்³மஹே
தவாங்க்⁴ரிரேணுஸ்பர்ஶாதி⁴கார: ।
யத்³வாஞ்ச²யா ஶ்ரீர்லலநாசரத்தபோ
விஹாய காமாந் ஸுசிரம் த்⁴ரு’தவ்ரதா ॥ 36॥
ந நாகப்ரு’ஷ்ட²ம் ந ச ஸார்வபௌ⁴மம்
ந பாரமேஷ்ட்²யம் ந ரஸாதி⁴பத்யம் ।
ந யோக³ஸித்³தீ⁴ரபுநர்ப⁴வம் வா
வாஞ்ச²ந்தி யத்பாத³ரஜ:ப்ரபந்நா:॥ 37॥
ததே³ஷ நாதா²ப து³ராபமந்யை-
ஸ்தமோஜநி:க்ரோத⁴வஶோऽப்யஹீஶ: ।
ஸம்ஸாரசக்ரே ப்⁴ரமத: ஶரீரிணோ
யதி³ச்ச²த:ஸ்யாத்³விப⁴வ:ஸமக்ஷ:॥ 38॥

நமஸ்துப்⁴யம் ப⁴க³வதே புருஷாய மஹாத்மநே ।
பூ⁴தாவாஸாய பூ⁴தாய பராய பரமாத்மநே ॥ 39॥
ஜ்ஞாநவிஜ்ஞாநநித⁴யே ப்³ரஹ்மணேऽநந்தஶக்தயே ।
அகு³ணாயாவிகாராய நமஸ்தே ப்ராக்ரு’தாய ச ॥ 40॥
காலாய காலநாபா⁴ய காலாவயவஸாக்ஷிணே ।
விஶ்வாய தது³பத்³ரஷ்ட்ரே தத்கர்த்ரே விஶ்வஹேதவே ॥ 41॥
பூ⁴தமாத்ரேந்த்³ரியப்ராணமநோபு³த்³த்⁴யாஶயாத்மநே ।
த்ரிகு³ணேநாபி⁴மாநேந கூ³ட⁴ஸ்வாத்மாநுபூ⁴தயே ॥ 42॥
நமோऽநந்தாய ஸூக்ஷ்மாய கூடஸ்தா²ய விபஶ்சிதே ।
நாநாவாதா³நுரோதா⁴ய வாச்யவாசகஶக்தயே ॥ 43॥
நம: ப்ரமாணமூலாய கவயே ஶாஸ்த்ரயோநயே ।
ப்ரவ்ரு’த்தாய நிவ்ரு’த்தாய நிக³மாய நமோ நம:॥ 44॥
நம: க்ரு’ஷ்ணாய ராமாய வஸுதே³வஸுதாய ச ।
ப்ரத்³யும்நாயாநிருத்³தா⁴ய ஸாத்வதாம் பதயே நம:॥ 45॥
நமோ கு³ணப்ரதீ³பாய கு³ணாத்மச்சா²த³நாய ச ।
கு³ணவ்ரு’த்த்யுபலக்ஷ்யாய கு³ணத்³ரஷ்ட்ரே ஸ்வஸம்விதே³॥ 46॥
அவ்யாக்ரு’தவிஹாராய ஸர்வவ்யாக்ரு’தஸித்³த⁴யே ।
ஹ்ரு’ஷீகேஶ நமஸ்தேऽஸ்து முநயே மௌநஶீலிநே ॥ 47॥
பராவரக³திஜ்ஞாய ஸர்வாத்⁴யக்ஷாய தே நம: ।
அவிஶ்வாய ச விஶ்வாய தத்³த்³ரஷ்ட்ரேऽஸ்ய ச ஹேதவே ॥ 48॥
த்வம் ஹ்யஸ்ய ஜந்மஸ்தி²திஸம்யமாந் ப்ரபோ⁴
கு³ணைரநீஹோऽக்ரு’தகாலஶக்தித்⁴ரு’க் ।
தத்தத்ஸ்வபா⁴வாந் ப்ரதிபோ³த⁴யந் ஸத:
ஸமீக்ஷயாமோக⁴விஹார ஈஹஸே ॥ 49॥
தஸ்யைவ தேऽமூஸ்தநவஸ்த்ரிலோக்யாம்
ஶாந்தா அஶாந்தா உத மூட⁴யோநய: ।
ஶாந்தா: ப்ரியாஸ்தே ஹ்யது⁴நாவிதும் ஸதாம்

ஸ்தா²துஶ்ச தே த⁴ர்மபரீப்ஸயேஹத:॥ 50॥
அபராத:⁴ ஸக்ரு’த்³ப⁴ர்த்ரா ஸோட⁴வ்ய:ஸ்வப்ரஜாக்ரு’த: ।
க்ஷந்துமர்ஹஸி ஶாந்தாத்மந் மூட⁴ஸ்ய த்வாமஜாநத:॥ 51॥
அநுக்³ரு’ஹ்ணீஷ்வ ப⁴க³வந் ப்ராணாம்ஸ்த்யஜதி பந்நக:³ ।
ஸ்த்ரீணாம் ந:ஸாது⁴ஶோச்யாநாம் பதி: ப்ராண: ப்ரதீ³யதாம் ॥ 52॥
விதே⁴ஹி தே கிங்கரீணாமநுஷ்டே²யம் தவாஜ்ஞயா ।
யச்ச்²ரத்³த⁴யாநுதிஷ்ட²ந் வை முச்யதே ஸர்வதோப⁴யாத் ॥ 53॥
இதிஶ்ரீமத்³பா⁴க³வதமஹாபுராணே த³ஶமஸ்கந்தே⁴ பூர்வார்தே⁴ ஷோட³ஶாத்⁴யாயாந்தர்க³தம்

நாக³பத்நீபி: ⁴ க்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ।
பா⁴க³வதபுராண । அத்⁴யாய 10/16/33-53॥

